
Lesson 3 

Ifa ussun sipwe  
kuna manau? 

(Repentance and Forgiveness Toward God) 
 

on an tong, Kot a kutta kich o a sinei ach 
osupwang pwe sise fokkun tongeni amanaua 
pusin kich. Nge iei sipwe kaeo ussun ewe manau 

sia kuna ren ach nuku non Jesus.  
 
Sipwe akkom 
anneani ewe 
poraus me non 
Paipen ussun 
ewe At mi 
Monucheno. 
Suki ngeni Luke 
15:11-24 (p. 
136.) 
 
Sipwe pönueni 
kei kapaseis 
ussun ewe 

poraus. Ewe Sam a wewe ngeni iö? Ewe at a wewe ngeni 
iö? Met ka aucheani me non ei poraus? Met ei poraus a aiti 
ngeni kich usun God ika pwan usun kich aramas?  

N 

Kapaseis me Wokisin 
 

1. Ifa ewe niwinin tipis? – What is the final result 
of sin? 
 
Rome 6:23 (p 264) “Pwe niwinin tipis ________, nge an 

God we ___________, ewe manau ese much ren ach 

chufengen me Christ Jesus ach Samol.”  
Pönuan: Seni nepoputan, God a affata ngeni Adam me Eve 
pwe repwe mano ika ra tipis. (Genesis 2:17) Nge non an 
God tong ngeni kich aramas, a föri efoch anen ngaseno. Iwe 
a fangoto Jesus pwe epwe mano won ewe irapenges, pwe 
en me ngang sipwe ngaseno seni ewe niwinin tipis. Niwinin 
ach tipis a nonnom won Jesus faniten sisap chuwen mano, 
nge Jesus a wisen mano fanitach. Ewe niwinin tipis Ita 
ürürün epwe feitiw woch, ese chuwen fis, pun God a möni 
non Noun we Anamön. 
 
2. Met God a mochen sipwe föri pwe sipwe 

manau? – What does God want us to do that we 
may have eternal life? 

 
John 3:3 (p 163) “Jesus a ponuweni, ‘Ewer upwe apasa 

ngonuk: ese wor emon epwe tongeni kuna ewe Muun God 

ika pwe ese _____________.”   

Pönuwan: Ewe at mi monucheno a mefi an osupwang me 
tipis ngeni Seman we, iwe a ekieksefan. A uta o a feinno ren 
Seman (Luke 15:20). Ina ussun pwan kich sipwe upsefan, 
ekieksefan, are kkun seni ach tipis. Anneani pwan Ezekiel 
18:32 (p 1128) 

 
 
Kapasen awewe: 
Moses a emweni ekkewe 
aramasen Israel non ewe 
fönu pön, nge chommong 
serepenit ra kküw ekkewe 
aramas. Are ekkewe 
aramas repwe nennengeni 

ewe niosun serepenit Moses a eitiuäta won efoch mwüüch, 
iwe repwe manau. Anneani Numbers 
21:4-9 (p 199) 
 
Ekkewe serepenit ra wewe ngeni Setan, 
are tipis. Kich sia wewe ngeni ekkewe 
aramas repwe ne mäno ren ewe poison 
seni ekkewe serepenit. Met chök ra 
ngaseno ren? Ra ngaseno ren ar 
nennengeni ewe serepenit a för seni 
mächä, ewe a wewe ngeni Jesus. Ika sia 
nuku non Jesus pwe a uwei ach kewe tipis won ewe 
irapenges, o mano fanitach, iwe, sipwe kuna manau. 

3. Met epwe emweni kich ngeni ach sipwe 
ekieksefan o aier seni ach tipis? – What leads us 
to want to change our lives and repent or turn 
from our sins? 
 
Rome 2:4 (p 258) “Eni kose afanni an umöumöch, an 

songomang o an engino mi napanap. Ewer, en mi sinei 

pwe God mi ______________, pun a mochen pwe kopwe 

_________.”  
 
Pönuwan: Ewe at mi monucheno a pwusin chemeni än 
Seman we kichiöch ngeni noun kewe chon angang, iwe a 
mochen niwin. (Luke 15:17) Ina chök ussun kich, nupwen sia 
mefi än God umöumöch me songomang ngeni pusin kich, 
iwe sia ekieksefan o aier non manauach.  
 
 
4. Ifa ussun sipwe ekieksefan? – How can we be 

born again? 
 

Ezekiel 18:31 (p 1128) “Oupwe _____________ ami kewe 

föfför mi ngaw meinisin oua fen föfföri, iwe oupwe ne 

____________ sefani ami ekiek me netipemi. Pwata ami 

chon Israel oua mochen mano?” 

Pönuwan: Ewe at mi monucheno a nikitano an kewe föfför 
me noom o a niwinno ren Seman we. (Luke 15:17, 18) Pwan 
ussun chök kich sipwe nikitano ach föfför mi ngaw o tingor 
pwe God epwe asöfö sefani ach ekiek me netipach. 
 
 
5. Epwe ifa ussun ach sipwe nikitano ach tipis me 

föfför mi ngaw? – How can we stop sinning and 
doing bad things? 

 
1 John 1:9 (p 420) “Nge ika sipwe ____________ ach 

tipis ngeni God, iwe God epwe apwonueta an pwon o föri 

minne mi pung: _____ epwe ________ ach tipis o 

__________ seni kich ach föfför mi ngaw meinisin.”  

 
Pönuwan: Ewe at mi monucheno a feinno ren Seman we o 
a pwarata an kewe tipis ngeni (Luke 15:21). Sipwe pwan 
pwarata ekkewe tipis sia föri ngeni Semach God non iotek, 
iwe i epwe wisen nimeti seni kich ach pupungaw meinisin. 
Anneani pwan Ezekiel 36:26, 27 (p 1157) me Colossae 3:8-
10 (p 349). 

 
Nge ika use mwo nikitono ai kewe tipis, epwe tufich ai 
upwe feino ren Jesus?  “Come unto me all ye that labor 
and are heavy laden.  Io a wisen ngeni kich ach tufichin 
aier seni tipis?  Jesus…Foffor ? 

6. Epwe ifa ussun ach sipwe kuna manau ese 
much? – How can we have eternal life? 

 
Ephesus 2:8, 9 (p 331) “Ren an we ________, God a fen 

amanaua kemi pokiten ami __________. Esap pokiten 

seni ami pwisin achocho, nge seni an God we 

___________, pun esap wor emon epwe sikasini.” 
 
Pönuwan: Ewe at mi 
monucheno a etiwa ewe üf 
mi fö, ew niffang me ren 
Seman we. (Luke 15:20-
24) Ewe üf a wewe ngeni 
ewe manau mi fö God a 
fang ngeni kich nupwen 
sia etiwa o nuku non 
Jesus. Anneani pwan John 
3:14-16 (p 164) me John 1:12 (p 160) 

 
 

Kapasen awewe:  
     Niwinin are Niffang? Ika ua finata upwe niffang ngonuk 
efoch pin, kopwe chiwen watiw niwinin ewe pin? Apw. Nge 
ika itä ka ekiekin möni, iwe esap chiwen ew niffang, ika met? 
 
Ina usun ren manau ese much, sise tongeni eäni ika möni 
ewe manau ren ach föfföröch are achocho. Nge manau ese 

much, ew niffang God a ngeni kich nupwen sia chufengen 
me Jesus Christ. 
 
 
Porausen Awewe: 

 
Mei wor ew family, nge a wor emön nour at. Ewe at a 

fakkun ateöch. Nupwen ewe at a ierini ierin anuön, iwe a 
mochen epwene pwisin akkota pwisin kokkotun manauan. 

 
Non ewe ran, ewe at a ureni inan we me seman we, 

“Mama me Papa, ikenai, ua mochen oupwe ngeni ei tufichi 
me non ach family.” Iwe, ewe  sam me in, ra ngeni an 
mochen. Nge ra pwan ureni ewe at pwe ra fakkun tongei. 
Nge esap nennengeni. A chök mochen feinno senir. 

 
Mwurin ar kapwong fengen, iwe ewe at a feinno towaw 

seni imwanwe. A onnusano tufichin kewe meinisin. A fakkun 
mefi an osupwang. Iwe non ew ran, ewe at a chemeni 
neenian we. A mefi nge met ewe I a finata, a fakkun awora 
osupwang ngeni. A mochen niwin ngeni inan me saman, nge 
a ekieki nge resap chiwen mochen etiwa sefani.  

 
Non ew ran, ewe at a ekieki pwe epwe sotuni nge mak 

ngeni inan we me seman we. Iwe, iei met a mak. “Papa me 
Mama, ua fakkun mefi ai tipis ngeni kemi ren ai anneasonap. 
Iwe nge non en ran, upwene niwin sefan. Nge ika ami men 
chiwen mochen upwe niwin, iwe, iei ewe essisin oupwe föri 
pwe upwe sinei nge ami mi chiwen chök tongei ei. Oupwe 
emeitiwa echö chenikam  mei pwech won ewe emeitiw. Pun 

ika upwe kuna, iwe upwe sinei pwe ami mi chiwen chök 
tongei ei. Nge ika usap kuna ewe chenikam, iwe upwene 
chök sopweno ai ssäi.” 

 
 
 
Iwe, ewe sam me In ra fakkun pwapwa. Iwe, iei popun ra 

watä füchö chenikam won ewe emeitiw. Nge nupwen a tori 
ewe fansoun ewe at epwene tori imwan we, a fakkun 
pungupung fän mwärin. A chök fakkun ekieki ika pwe esap 
kuna ewe chenikam. Met a fis, nupwen a tori ewe neeni, iwe 
a kuna chommong chekikam. Ewe at a fakkun pwapwa. A 
sinei nge ese wor ew neeni epwe wewe ngeni non imwan 
we.  

Ewe at a wewe ngeni kich ikenai. Nge ewe sam me in, ra 
wewe ngeni God. Nupwen sia towaw non tipis, nge God a 
chiwen chök witiwiti ewe fansoun sipwe niwin ngeni. Esap 
wor ew anen ngasono me nukun ach sipwe chök niwinito ren 
God. I chök a tongeni angasa kich seni ach tipis me 
osupwang meinisin. Sipwe niwinsefanito ren God. 
 

“Jesus, kinisou ren om umöumöch a emweni ei ngonuk. 
Kose mochen omusano ai kewe tipis. Ua nuku non en pwe 
kopwe amanaua ei. Amen”        

 
Itei _________________ 


